
Na osnovu člana 26. stav 1. tačka 2. Statuta Grada Sarajeva („Službene novine Kantona Sarajevo“, 
broj 34/08 – prečišćeni tekst), kao i na osnovu člana 8. stav 1. Odluke o načinu sticanja statusa 
udruženja i fondacija od posebnog značaja za Grad Sarajevo („Službene novine Kantona Sarajevo“, 
broj 51/21), Gradsko vijeće Grada Sarajeva, na __. sjednici održanoj __.__.2022. godine, donosi: 

 
(Prijedlog) 

Odluku 
o utvrđivanju posebnog značaja za Grad Sarajevo 

za Fondaciju Mreže 
 

Član 1. 
(Predmet Odluke) 

 
Ovom Odlukom utvrđuje se da je Fondacija Mreže, suorganizator i tvorac „Sarajevo Unlimited-a“, 
od posebnog značaja za Grad Sarajevo, kao organizacija koja svojim djelovanjem doprinosi 
afirmaciji Grada Sarajeva kao metropole, urbanog i ekonomskog centra, a ujedno doprinosi i 
mogućnostima uključivanja u međunarodne aktivnosti koje afirmišu Grad Sarajevo te tako svojim 
aktivnostima djeluje u interesu građana, posebno mladih. 
 

Član 2. 
(Iznos sredstava i period finansiranja) 

 
Djelatnosti Fondacije Mreže se sufinansiraju iz sredstava Budžeta Grada Sarajeva u iznosu od 5.000 
KM (pethiljada KM) tokom više budžetskih godina, dok Fondacija ispunjava opće i posebne uslove 
za sticanje statusa posebnog značaja za Grad Sarajevo, odnosno do prestanka statusa, u skladu sa 
Odlukom o načinu sticanja statusa udruženja i fondacija od posebnog značaja za Grad Sarajevo. 
 

Član 3. 
(Nadzor) 

 
Nadzor nad provedbom Odluke vrši gradonačelnica Grada Sarajeva, putem nadležne Službe. 

 
Član 4. 

(Izmjene i dopune) 
 

Izmjene i dopune Odluke vrše se na način i po postupku za njeno donošenje. 
 

Član 5. 
(Stupanje na snagu) 

 
Odluka stupa na snagu narednog dana od dana objavljivanja u „Službenim novinama Kantona 
Sarajevo“. 

       
         
              PREDSJEDAVAJUĆI GRADSKOG VIJEĆA 

                      
                                                                                                        Jasmin Ademović 
 
 
Broj: 
Sarajevo, __.__. 2022. godine 

O B R A Z L O Ž E NJ E 
 
 
 
PRAVNI OSNOV 
 
Pravni osnov za donošenje Odluke sadržan je u članu 26. stav 1. tačka 2. Statuta Grada Sarajeva, 
kojim je propisano da Gradsko vijeće donosi odluke, druge propise i opće akte i daje njihovo 
tumačenje, kao i u članu 8. stav 1. Odluke o načinu sticanja statusa udruženja i fondacija od 
posebnog značaja za Grad Sarajevo, čijom odredbom je, između ostalog, utvrđeno da Gradsko 
vijeće Grada Sarajeva donosi konačnu odluku o utvrđivanju posebnog značaja za određeno 
udruženje ili fondaciju, na prijedlog gradonačelnice Grada Sarajeva. 
 
RAZLOZI DONOŠENJA 
 
Fondacija Mreže, suorganizator i tvorac Foruma „Sarajevo Unlimited“, obratila se gradonačelnici 
grada Sarajeva sa prijedlogom za sticanje statusa fondacije od posebnog značaja za Grad Sarajevo.  
Uz zahtjev su dostavljeni dokazi o ispunjavanju općih i posebnih uslova iz Odluke o načinu sticanja 
statusa udruženja i fondacija od posebnog značaja za Grad Sarajevo.  
Pored ostalog, u zahtjevu se ističe da Fondacija Mreže, putem „Sarajevo Unlimited” kao 
regionalnog foruma inovacija, poduzetništva i tehnologije, promoviše, osnažuje i inspiriše 
poduzetnički duh u Gradu Sarajevu, te doprinosi afirmaciji Grada Sarajeva na regionalnoj i 
međunarodnoj sceni u pomenutim oblastima. Forum je značajan i zbog toga što djeluje kao 
platforma za saradnju, razmjenu iskustava i dobrih praksi, inovatora, studenata, srednjoškolaca, 
kompanija, poduzetnika, institucija, malih i srednjih preduzeća, kreativnih industrija i start-up-a. 
Kroz svoje višegodišnje djelovanje, Forum „Sarajevo Unlimited“ Fondacije Mreže kontinuisano i 
uspješno radi na afirmaciji Grada Sarajeva kao centra mladih, inovatora i poduzetnika. Svake 
godine tokom održavanja Foruma, građanke i građani Grada Sarajeva imaju priliku vidjeti neka od 
najvećih imena iz oblasti djelovanja ovog foruma. Između ostalog, Forum je značajan i zbog toga 
što osnažuje i promoviše ideju da generacije koje dolaze ostanu i djeluju u svojoj zemlji, svom 
gradu i svom terenu te da ne budu samo pasivni korisnici tehnologije i promatrači procesa 
digitalizacije, već aktivni graditelji poduzetničkog duha i novog snažnijeg tkiva naše ekonomije i 
modernog društva. Vodeći računa o prednjem, uzimajući u obzir značaj Fondacije Mreže i Foruma 
„Sarajevo Unlimited“, te djelovanja u interesu građana Grada Sarajeva, Gradsko vijeće Grada 
Sarajeva donijelo je ovu Odluku. 

 
FINANSIJSKA SREDSTVA 
 
Finansijska sredstva za realizaciju ove Odluke obezbjeđuju se u Budžetu Grada Sarajeva. 


